
Ethol Ysgrifennydd Cyffredinol
Tymor y Swydd

Penodir yr Ysgrifennydd Cyffredinol i wasanaethu am gyfnod o hyd at dair Blwyddyn y Gymdeithas yn dechrau ar ddiwedd y Cyfarfod Cyffredinol Blynyddol ar 20 Mai 2020 (Diffinnir Blwyddyn y Gymdeithas fel y cyfnod rhwng diwedd Cyfarfod Cyffredinol Blynyddol un flwyddyn a diwedd Cyfarfod Cyffredinol Blynyddol y flwyddyn ganlynol.)  Caiff yr Ysgrifennydd Cyffredinol geisio etholiad am ail dymor o hyd at dair Blwyddyn y Gymdeithas. Ar ôl gwasanaethu am ddau dymor ni fydd yr Ysgrifennydd Cyffredinol yn gymwys i’w ailethol am dymor olynol arall.

Disgrifiad o’r rôl 
Mae swydd Ysgrifennydd Cyffredinol Cymdeithas Ddysgedig Cymru’n un bwysig a nodedig ac mae rhan allweddol gan yr Ysgrifennydd Cyffredinol i’w chwarae i sicrhau llwyddiant y Gymdeithas.

Caiff yr unigolyn a benodir gefnogaeth yn y rôl gan yr Is-Lywydd Gwyddoniaeth, Technoleg, Peirianneg, Meddygaeth a Mathemateg, Is-Lywydd y Celfyddydau, y Dyniaethau a’r Gwyddorau Cymdeithasol, y Trysorydd, aelodau eraill o’r Cyngor a’r Gymrodoriaeth, a Phrif Weithredwr, Clerc, ac aelodau eraill o Ysgrifenyddiaeth y Gymdeithas.
Rôl ffurfiol yr Ysgrifennydd Cyffredinol: 
· Bydd yr Ysgrifennydd Cyffredinol ‘yn atebol i’r Cyngor am gynnal busnes y Gymdeithas yn gyffredinol, ac eithrio’r busnes hwnnw sy’n ymwneud â chyllid. Bydd yn cyflwyno’r cyfryw adroddiadau sydd yn angenrheidiol i hysbysu Cymrodyr am fusnes y Cyngor i’r Cyfarfod Cyffredinol Blynyddol. Caiff fynychu holl gyfarfodydd y Gymdeithas.’ [rheoliad 7.1]  
· Er mwyn cyflawni’r ddyletswydd uchod, rhaid i’r Ysgrifennydd Cyffredinol fod â gwybodaeth ymarferol dda o strwythur, cyfansoddiad, rheolau sefydlog, rheoliadau a pholisi’r Gymdeithas a’r fframwaith cyfreithiol mae’r Gymdeithas yn gweithio ynddo

· Bydd yr Ysgrifennydd Cyffredinol yn cyflwyno yng Nghyfarfod Cyffredinol Blynyddol y Gymdeithas, mewn Cyfarfodydd Cyffredinol eraill y gellir eu cynnull, a hefyd, fel bo’n briodol, mewn cyfarfodydd o uwch bwyllgorau a sefydlwyd gan y Cyngor, gan gynnwys y Pwyllgor Dibenion Cyffredinol (tua 4 cyfarfod y flwyddyn), y Pwyllgor Penodiadau, Llywodraethu ac Enwebiadau (tua 2 gyfarfod y flwyddyn) a chyfarfodydd o Swyddogion y Gymdeithas (tua 10 bob blwyddyn)
· Yn ôl cyfarwyddyd y Cyngor, yr Ysgrifennydd Cyffredinol fydd yn arwain ar chwilio am Lywydd, gan adrodd i’r Pwyllgor Penodiadau, Llywodraethu ac Enwebiadau yn y lle cyntaf, cyn cyflwyno argymhellion i’r Cyngor

· Bydd yr Ysgrifennydd Cyffredinol yn cyfranogi yn rhaglen y Gymdeithas o ddigwyddiadau, gan gynnwys mynychu darlithoedd, seminarau a chyfarfodydd eraill ar sail ddethol fel bo'n briodol
· Bydd yr Ysgrifennydd Cyffredinol yn chwarae rhan allweddol yn cynorthwyo deiliaid swyddi a staff i ymgymryd â’u cyfrifoldebau ac yn benodol sicrhau bod gwaith y deiliaid swyddi’n parhau’n gyson â rheoliadau, polisïau a chynlluniau’r Gymdeithas
· Mae’r Ysgrifennydd Cyffredinol yn cyflawni’r dyletswyddau priodol drwy gynnull a mynychu cyfarfodydd a chynnal cyswllt rheolaidd gyda Phrif Weithredwr a Chlerc y Gymdeithas, drwy gyfarfodydd rheolaidd neu drwy drafodaeth ebost/ffôn

· Yn ogystal â chefnogi’r Prif Weithredwr a Chlerc mae’r Ysgrifennydd Cyffredinol yn cynorthwyo’r Llywydd drwy gynnig arweiniad i’r Cyngor a sicrhau bod penderfyniadau’n cael eu gwneud yn gyfranogol ac yn ddemocrataidd gan ddarparu arweiniad i ddatrys anghydfod

· Bydd yr Ysgrifennydd Cyffredinol yn cyfrannu at osod cyfeiriad strategol y Gymdeithas i sicrhau ei bod yn cynrychioli Cymru’n rhyngwladol ym myd dysg ac yn cynnig sylwadau awdurdodol, ysgolheigaidd a beirniadol ar y lefelau uchaf ar faterion polisi sy’n effeithio ar Gymru.

· Bydd yr Ysgrifennydd Cyffredinol hefyd yn cyfrannu at bolisi a chynnull Cymrodyr at ddiben ymgynghori ffurfiol drwy wybodaeth o system AU, academïau cenedlaethol eraill ac ymchwil yn y DU
· Bydd yr Ysgrifennydd Cyffredinol yn ymddwyn ar bob adeg gyda’r unplygrwydd angenrheidiol ar gyfer cynnal hyder y cyhoedd yn y rôl, y Gymdeithas a bywyd academaidd a deallusol Cymru

Aelodaeth ex-officio o bwyllgorau
· Y Pwyllgor Gwaith

· Y Cyngor

· Y Pwyllgor Dibenion Cyffredinol

· Y Pwyllgor Cyllid

· Y Pwyllgor Llywodraethu Penodiadau
